
GOUVÈNÈ CUOMO ANONSE $2 MILYON DOLA POU ENSPEKSYON BARAJ AK RENOVASYON NAN TOUT 

ETA 

 

 

Finansman NY Works pou travay sou kat baraj nan Konte Essex, Franklin ak Chenango kap kòmanse 

nan otòn sa a 

 

 

Gouvènè Andrew M. Cuomo jodia te anonse ke yo pral bay $2 milyon nan finansman NY Works pou 

enspekte, analize ak konsepsyon baraj nan Eta New York pou asire ke yo reponn a standa sekirite epi 

pwoteje rezidan yo, kay ak pwopriyete kont tanpèt ak inondasyon. Finansman an gen ladan $1 milyon 

dola pou enspeksyon 50 baraj eta posede ak $1 milyon dola pou pwojè spesifik nan kat baraj ki lokalize 

nan Konte Franklin, Essex ak Chenango. 

 

“Pou kominote sa yo, baraj yo se premye liy defans kont move tan, e nou dwe asire ke yo gen solidite ak 

rezistans pou kontwole nivo dlo, prevni domaj ak pwoteje piblik la kont inondasyon,” Gouvènè Cuomo 

te deklare. “Anba pwogram NY Works nou an, nou kontinye ap fè envestisman entelijan nan enfrastrikti 

nou, e renovasyon ak enspeksyon yo pral asire ke baraj yo reponn a tout konsepsyon ak standa sekirite.” 

 

Enspeksyon 50 baraj Depatman Konsèvasyon Anviwonman ki apateni a eta gen ladan depistaj pou 

potansyèl risk danje ak verifye enfòmasyon sou sekirite baraj la nan baz done Eta. Yo te atribye kontra 

pou travay la bay CHA Consulting, Inc. nan Albany ak Paul C. Rizzo Associates nan Tarrytown. Wap jwenn 

lis baraj ki pral enspekte yo la. 

 

Anplis de enpeksyon yo, konsepsyon, pèmi ak enspeksyon konstriksyon ak jesyon pral fèt nan baraj ki 

annaprè yo pou asire ke yo reponn a egzijans règlemantasyon Eta: 

• Baraj lak Oseetah (Anba Saranac Lake Lock), Konte Franklin 

• Baraj anwo Saranac Lakes Lock, Konte Franklin 



Haitian Creole 

• Baraj Etan Horseshoe, Konte Essex 

• Baraj Etan Chenango 7 Wildlife, Konte Chenango 

 

Komisyonè Depatman Konsèvasyon Anviwonman Joe Martens te deklare, “Grasa NY Works, Gouvènè 

Cuomo ap bay finansman enpòtan pou ede ranfòse enfrastrikti nan eta, enkli baraj yo. Travay ki te fèt la 

pral asire ke baraj yo konstwi de fason apwopriye ak byen antreteni, sa ki esansyèl pou pwoteje sekirite 

piblik.” 

 

Prezidan Konsèy Sipèvizè Konte Franklin Billy Jones te deklare, “Baraj Lake Oseetah (anba Locks) ak 

anwo baraj Lak Lock Saranac se konpozan enpòtan nan ensfrastrikti lokal ki sipòte aktivite rekreyasyon 

nan rejyon an. Nou akeyi finansman NY Works sa a, ki pral itilize pou enspekte ak kenbe baraj sa yo, 

asire ke yo alafwa efikas ak pwoteje e li pral kontinye bay aksè bato rekreyasyon nan chèn lak rejyon 

an.” 

 

Prezidan Konsèy Sipèvizè Konte Essex Randy Douglas te deklare, “Etan baraj Horsehoe ki remonte nan 

ane 1930 yo e nou kontan dèske Eta ap envesti resous pou asire ke baraj sa ansekirite. Pwogram New 

York Works enpòtan a kominote yo tankou pa nou an e nou remèsye Gouvènè Cuomo paske li rekonèt 

bezwen yo ak bay finansman pou redwi danje potansyèl ak pwoteje rezidan ak kominote nou yo. Nap 

rete tann pou n kontinye travay avèk eta sou pwojè sa a” 

### 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

************************************ 

WE WORK FOR THE PEOPLE 
PERFORMANCE * INTEGRITY * PRIDE  

 


